ԱՄՓՈՓԱԹԵՐԹ
«ՕԴԱՅԻՆ ՓՈԽԱԴՐՈՒՄՆԵՐԻՆ ԱՌՆՉՎՈՂ ԸՆԹԱՑԱԿԱՐԳԵՐԻ ՊԱՐԶԵՑՄԱՆ ԱԶԳԱՅԻՆ ԿՈՄԻՏԵ ՍՏԵՂԾԵԼՈՒ, ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ  ՄԱՍԻՆ»ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	[bookmark: _GoBack]1.ՀՀ արտաքին գործերի նախարարություն

	09.02.2021թ.

	
	N 1111/3907-21

	  Առաջարկություններ և դիտողություններ չկան
	Ընդունվել  է  ի գիտություն

	2. ՀՀ բարձր տեխնոլոգիական արդյունաբերության նախարարություն


	09.02.2021թ.

	
	N 01/17․1/640-2021


	1) «Օդային փոխադրումներին առնչվող ընթացակարգերի պարզեցման ազգային կոմիտե ստեղծելու, կանոնադրությունը հաստատելու  մասին» ՀՀ կառավարության որոշման նախագծի՝ ա) կետերն անհրաժեշտ է շարադրել հաջորդական համարակալմամբ՝ նկատի ունենալով «Նորմատիվ իրավական ակտերի մասին» օրենքի 14֊րդ հոդվածի պահանջները, բ) N 2 հավելվածի 4֊րդ կետի 1-ին ենթակետում «Հայաստանի Հանրապետության կառավարության» բառերն անհրաժեշտ է փոխարինել «քաղաքացիական ավիացիայի ոլորտի քաղաքականություն մշակող լիազորված մարմնի» բառերով՝ նկատի ունենալով «Ավիացիայի մասին» օրենքի 57֊րդ հոդվածի 4֊րդ մասի դրույթները:

	1)Ընդունվել է, նախագիծը խմբագրվել է


	3. ՀՀ ոստիկանություն

	09.02.2021թ.

	
	N1/21/6952-21

	Առաջարկություններ և դիտողություններ չունի
	Ընդունվել է ի գիտություն

	4. ՀՀ պետական եկամուտների կոմիտե

	09.02.2021թ.

	
	N01/3-2/6629-2021

	Առաջարկություններ և դիտողություններ չունի
	Ընդունվել է ի գիտություն

	5. ՀՀ առողջապահության նախարարություն

	09.02.2021թ

	
	N ԱԱ/11.2/2092-2021

	Առաջարկություններ և դիտողություններ չունի
	Ընդունվել է ի գիտություն

	      6.ՀՀ ֆինանսների նախարարություն
	10.02.2021թ.

	
	N 01/11-1/1682-2021

	1)«Օդային փոխադրումներին առնչվող ընթացակարգերի պարզեցման ազգային կոմիտե ստեղծելու, կանոնադրությունը հաստատելու մասին» ՀՀ կառավարության որոշման նախագծի 3-րդ կետով հաստատվող թիվ 2 հավելվածի 4-րդ կետի 2-րդ ենթակետով նախատեսվում է սահմանել, որ Օդային փոխադրումներին առնչվող ընթացակարգերի պարզեցման ազգային կոմիտեի խնդիրներից ու գործառույթներից է նաև օդային փոխադրումներին առնչվող մաքսային և այլ ընթացակարգերի հետ կապված քաղաքականությանը վերաբերող հարցերի ուսումնասիրությունը։
Վերոգրյալի կապակցությամբ առաջարկում ենք «մաքսային» բառից հետո լրացնել «կարգավորումներին» բառը, իսկ «և» բառը փոխարինել «ինչպես նաև» բառերով՝ հաշվի առնելով այն, որ ԵԱՏՄ (այսուհետ՝ Միություն) մաքսային օրենսգրքի (այսուհետ՝ Օրենսգիրք) 1-ին հոդվածի համաձայն՝ ԵԱՏՄ-ում իրականացվում է միասնական մաքսային կարգավորում, իսկ Միությունում մաքսային կարգավորումն իրականացվում է մաքսային իրավահարաբերությունները կարգավորող միջազգային պայմանագրերին՝ ներառյալ Օրենսգիրքը, և Միության իրավունքի մաս կազմող ակտերին համապատասխան, ինչպես նաև «Եվրասիական տնտեսական միության մասին» 2014 թվականի մայիսի 29–ի պայմանագրին համապատասխան: Մաքսային կարգավորման ոլորտի միջազգային պայմանագրերով ու ակտերով չկարգավորված մաքսային իրավահարաբերությունները, մինչև այդպիսի միջազգային պայմանագրերով ու ակտերով համապատասխան իրավահարաբերությունների կարգավորումը, կարգավորվում են Միության անդամ պետությունների մաքսային կարգավորման վերաբերյալ օրենսդրությամբ։
2) Բացի այդ, Նախագծի 2-րդ կետով նախատեսվում է հաստատել օդային փոխադրումներին առնչվող ընթացակարգերի պարզեցման ազգային կոմիտեի կազմը՝ դրանում ընդգրկելով նաև ՀՀ ֆինանսների նախարարի տեղակալին:
	Այս կապակցությամբ, հաշվի առնելով, որ խնդրո առարկա ոլորտոմ Կառավարության քաղաքականության մշակումը դուրս է ՀՀ ֆինանսների նախարարության իրավասությունների շրջանակից, ստեղծվելիք կոմիտեի աշխատանքներին նախարարության մասնակցությունը համարում ենք նպատակահարմար ՀՀ օրենսդրությամբ սահմանված ընդհանուր ընթացակարգերի և Կառավարության աշխատակարգի շրջանակներում, ուստի առաջարկում ենք վերոհիշյալ աշխատանքային խմբի կազմում ՀՀ ֆինանսների նախարարության ներկայացուցիչ չընդգրկել:

	   1)Ընդունվել է, նախագիծը խմբագրվել է
2)Չի ընդունվել
Օդային փոխադրումներին առնչվող ընթացակարգերի պարզեցման ազգային կոմիտեն (այսուհետ` ազգային կոմիտե) օդային փոխադրումներին առնչվող ընթացակարգերի ուսումնասիրման և դրանց պարզեցման վերաբերյալ Հայաստանի Հանրապետության կառավարությանը, Հայաստանի Հանրապետության պետական կառվարման համակարգի մարմիններին առաջարկություններ ներկայացնող մարմին է:


	7. ՀՀ էկոնոմիկայի նախարարություն
	18.02.2021թ.

	
	N 01/1348-2021

	Առաջարկություններ և դիտողություններ չունի
	Ընդունվել է ի գիտություն

	8. ՀՀ ազգային անվտանգության ծառայություն
	12.02.2021թ.

	
	N 11/104

	Օդային փոխադրումներին առնչվող ընթացակարգերի պարզեցման ազգային կոմիտե ստեղծելու, կանոնադրությունը հաստատելու մասին» Կառավարության որոշման նախագծի վերաբերյալ ունենք հետևյալ առաջարկությունները.
1) 2-րդ կետի համաձայն քաղաքացիական ավիացիայի ոլորտի քաղաքականություն մշակող լիազոր մարմնին հանձնարարվում է հաստատել օդային փոխադրումներին առնչվող ընթացակարգերի պարզեցման ազգային ծրագիրը, այնինչ N 2 հավելվածի 4-րդ կետի 1-ին ենթակետով վերոհիշյալ ծրագիրը պետք է ներկայացվի Կառավարության հաստատմանը:
2) N 2 հավելվածի 19-րդ կետից «տեղակալն և» բառերն հանել:
3) 20-րդ կետի 1-ին ենթակետում «աշխատանքներին» բառը փոխարինել «նիստերին» բառով՝ համապատասխան փոփոխություներ կատարելով նաև նախագծի ամբողջ տեքստում: 

	1) Չի ընդունվել, 
    «Ավիացիայի մասին» օրենքի 57-րդ հոդվածի համաձայն՝ օդային փոխադրումներին առնչվող ընթացակարգերի պարզեցման նպատակով Կառավարության որոշմամբ ստեղծվում է օդային փոխադրումներին առնչվող ընթացակարգերի պարզեցման ազգային կոմիտե, հաստատվում է վերջինիս կանոնադրությունը: Օդային փոխադրումներին առնչվող ընթացակարգերի պարզեցման ազգային ծրագիրը հաստատում է քաղաքացիական ավիացիայի ոլորտի քաղաքականություն մշակող լիազորված մարմինը:
    Նախագծի N 2 հավելվածի 4-րդ կետի 1-ին ենթակետի համաձայն ազգային կոմիտեն մշակում է օդային փոխադրումներին առնչվող ընթացակարգերի պարզեցման ազգային ծրագիրը, իսկ 3-րդ կետի համաձայն՝ քաղաքացիական ավիացիայի ոլորտի քաղաքականություն մշակող լիազորված մարմնին սույն որոշումը ուժի մեջ մտնելուց հետո՝ վեցամսյա ժամկետում հաստատում է օդային փոխադրումներին առնչվող ընթացակարգերի պարզեցման ազգային ծրագիրը:
2) Չի ընդունվել,
    Նախագծի N 1 հավելվածի համաձյան՝ կոմիտեի տեղակալն է հանդիսանում Հայաստանի Հանրապետության տարածքային կառավարման և ենթակառուցվածքների նախարարության քաղաքացիական ավիացիայի կոմիտեի նախագահը և N 2 հավելվածի 19-րդ կետով սահմանվող իրավունքներն վերաբերում են նաև վերջինիս:
3) Չի ընդունվել,
    Նախագծի N 2 հավելվածի 4-րդ կետով սահմանվում է ազգային կոմիտեի խնդիրներն ու գործառույթներն, հետևաբար աշխատանքներ իրականացվում են ոչ միայն նիստերի ընթաղքում:


	9. ՀՀ պաշտպանության նախարարություն
	15.02.2021թ.

	
	ՊՆ/510/705-2021

	2021 թվականի փետրվարի 2-ի Ձեր N ՍՊ/21.1/2311-2021 գրության առնչությամբ հայտնում եմ, որ Պաշտպանության նախարարությունում քննարկվել է «Օդային փոխադրումներին առնչվող ընթացակարգերի պարզեցման ազգային կոմիտե ստեղծելու, կանոնադրությունը հաստատելու մասին» Կառավարության որոշման նախագիծը, որի արդյունքներով ունենք հետևյալ առաջարկությունները.
	1. որոշման նախագծի ողջ տեքստում «կոմիտեի տեղակալ» բառերը համապատասխան հոլովաձևերով փոխարինել «կոմիտեի նախագահի տեղակալ» բառերով, 	
2. որոշման նախագծի 1-ին կետով հաստատվող թիվ 1 հավելվածի 12-րդ կետը շարադրել հետևյալ խմբագրությամբ.	
	«12. Հայաստանի Հանրապետության զինված ուժերի ավիացիայի վարչության պետ»,
3. որոշման նախագծի 3-րդ կետով հաստատվող թիվ 2 հավելվածի 6-րդ կետը շարադրել հետևյալ խմբագրությամբ. 
«6. Ազգային կոմիտեն գլխավորում է կոմիտեի նախագահը: Հայաստանի Հանրապետության տարածքային կառավարման և ենթակառուցվածքների նախարարը հանդիսանում է կոմիտեի նախագահը:»:

	1) Ընդունվել է, նախագիծը խմբագրվել է
2) Ընդունվել է, նախագիծը խմբագրվել է
3) Ընդունվել է, նախագիծը խմբագրվել է




	10. ՀՀ արդարադատության նախարարություն
	24.03.2020թ.

	
	N /27.1/5573-2021

	1. «Օդային փոխադրումներին առնչվող ընթացակարգերի պարզեցման ազգային կոմիտե ստեղծելու, կանոնադրությունը հաստատելու  մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) բնույթի մասին նշող «Ն» տառն անհրաժեշտ է փոխարինել «Լ» տառով՝ նկատի ունենալով նախագծի բնույթը և «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի պահանջները: Միևնույն ժամանակ Նախագծի 5-րդ կետի «պաշտոնական հրապարակման օրվան հաջորդող տասներորդ օրը» բառերն անհրաժեշտ է փոխարինել «հրապարակմանը հաջորդող օրվանից» բառերով՝ ելնելով «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջներից:
2. Նախագծի 4-րդ կետով նախատեսվող կարգավորումն առաջարկում ենք նախատեսել 2-րդ կետից հետո:
3. Նախագծի 1-ին հավելվածի 2-րդ կետի «(կոմիտեի տեղակալ)» բառերն առաջարկում ենք փոխարինել «(կոմիտեի նախագահի տեղակալ)» բառերով:
4. Նախագծի 2-րդ հավելվածի 3-րդ կետն անհրաժեշտ է հանել, քանի որ այն դուրս է կանոնադրության կարգավորման առարկայի շրջանակներից:
5. Հաշվի առնելով, որ Նախագծի 2-րդ հավելվածի 18-րդ կետով նախատեսվում են ազգային կոմիտեի քարտուղարին վերաբերող կարգավորումներ, ուստի առաջարկում ենք ազգային կոմիտեի քարտուղարին ներառել Նախագծի 2-րդ հավելվածի 5-րդ կետով նախատեսված կազմի մեջ:

	1) Ընդունվել է, նախագիծը խմբագրվել է
2) Ընդունվել է, նախագիծը խմբագրվել է
3) Ընդունվել է, նախագիծը խմբագրվել է
4) Ընդունվել է, նախագիծը խմբագրվել է
5) Ընդունվել է, նախագիծը խմբագրվել է





